
[bookmark: _Hlk168399721]Ullormut oqaluuserisassat 24/9/2024 

1) Oqaluuserisassat akuerineqarnerat

2) Siunnersuisoqatigiit kingullermik ataatsimiinnerannit nr. 197-mik imaqarniliap akuersissutigineqarnera (Ilanngussaq 1)
QAK: Aalisarneq pillugu Siunnersuisoqatigiit kissaatigaat, ataatsimiinnermut peqataasssanngikkaanni allatseqarfimmut nalunaartassasut, siulittaasumut nalunaarnerup assilinera ilanngullugu.

3) Suliat isummerfigineqarnissaat

4) Naalakkersuisoqarfimmit paasissutissat
· EU-mik aalisarneq pillugu isumaqatigiissutip isumaqatigiinniutigineqaqqinnera 
· 2. Sapaatip akunnera kingulleq isumaqatigiinniarnerit aappassaat Bruxelles-mi ingerlanneqarpoq.  Isumaqaqatigiittoqarsimavoq, taannalu atuutilinnginnerani Naalakkersuisunit aamma EU-mit akuerineqassaaq. Naatsorsuutigineqarpoq 1. januar 2025 atuutilissasoq.
· 2025-2030 Aalisarneq pillugu Isumaqatigiissummi EU-mut pisassiissutitut missingikkat 1.034 tonsimik ikilineqarput, + saniatigut pisassaat 300 tonsimik ikilipput.  Uani eqqaamaneqassaaq, pisassiissutitut missingiutaanerat, taakkualu siunnersuineq naapertorlugu ukiut tamaasa isumaqatigiinniutigineqartarput.
· Tamatuma saniatigut ammassattassanik  EU-mut 5.000 tons, neqerooruteqartoqartinnagu ima paasillugu pisassat 25.000 tonsiniit 30.000 tonsinut qaffaaneq, pisassat kalaallit angallataannut neqeroorutigineqartussat minnerpaaffilerneqarput.   
· Pisassat ikilisinneqarnerata saniatigut Akit qaffapput, taamaalilluni EU-mit akiliutit piffissami qaffallutik, tassalu immikkoortortaqarfinnit tapit 2,1 mio. kr.-nik ukiumut qaffallutik - Attuumassuteqarnermut akiliutit aamma qaffassimapput, isumaqatigiissutigineqarlunilu umiarsuaatillit akiliutaat 2029-2030 ukiunut marlunnut naatsorsorneqartumik qaffattarnissaat.  Tamanna ima isumaqarpoq, 2025-2026-mut aningaasanut inatsimmut naatsorsuutigineqartunit AIS 2025-mit 7 mio. kr.-nik amerlanerusunik akiliisoqassasoq aamma 2027-2028-mi 9 mio. kr.-nik amerlanerusunik akiliisoqassasoq kiisalu 2029-2030-mi suli amerliariassallutik.
· Novemberimi  Joint Committee-mi ataatsimiittoqassanngilaq.
· Canadamik isumaqatiginninniarneq
· Kalaallit Nunaat siullermeerluni juli qaammat Canadamut isumaqatigiinniarpoq ataatsimeeqateqarlunilu. Kalaallit Nunaat tamakkiisutut siunnersuummik suleqatigiinnissamik aamma raajat kiisalu qalerallit pillugit isumaqatigiiissutissatut siunnersuummik nassiussaqarsimavoq.   Canada Kalaallit Nunaata imartaani aalisarnissamik kissaateqarsimavoq, tamatumalu akuerineqarnissaa perusunngilarput. Canada-p isumaqatigiissutissatut siunnersuut misissorumavaa, aamma siunnersuummut ilanngussassanik tunniusserusullutik kiisalu raajartassat aggguaanneqarnissaat pillugu siunnersuuteqarlutik. Suli tusarfigineqanngivut. Tuavisaarsimavagut, neriuutigaarpullu 2024-mi qarasaasiaq atorlugu ataatsimeeqqissinnaalluta. 
 MSC-mut tunngatillugu 2025-p aallartinneranut anguniakkakka angunissaannut killeqarmat. MSC-imut tunngatillugu. 
· Suliatta naammassineqarnissaa qulakkeerniarlugu, iliuuseqarnissarput tamakkerlugu SFG suleqatigaarput.  Ilaatigut Aqutsinermut Pileraarutitsinni - Taanna 2025-mi nutartertussaavoq. Naalakkersuisoqarfimmit aalisarnermut siunnersuisoqatigiit ataavartumik ilisimatinneqartarput, ataatsimiittoqaqqissatillugulu peqataasut aggersarneqartarlutik.

· Nunavut-mik isumaqatiginninniarneq.
· Naalakkersuisoqarfiup juli qaammat Canadamiinnermut atatillugu Nunavumi Naalakkersuisut kiisalu soqutigisaqaqatigiit assigiinngitsut aalisarnermut attuumassutillit ataatsimeeqatigisarpaat.    Aalisarnermi suliassat pillugit suleqatigiinnissamut paaseqatigiinnermik Isumaqatigiissuteqarnissamik kissaateqarnermik kinguneqarpoq, pingaartinneqarluni ilisimasanik avitseqatigiittarnissaq, Nunavumi aalisarnermik ilinniartitsinissaq kiisalu suleqataasunik paarlaateqatigiittarnissaq pillugit suleqatigiinnissamik isumaqatigiissut. Uagut
·  Naalakkersuisut sapaatip akunneri arlalialunngit matuma siorna paaseqatigiinnermik Isumaqatigiissuteqarnissamut pisinnaatitsivoq - tamanna pillugu sisamanngorpat  Nunavumi ataatsimiittoqassaaq.  
· Naalakkersuisoqarfimmit aalisarnermut siunnersuisooqatigiit ineriartorneq pillugu malinnaatsitsipput.

· Aqutsinermut pilersaarutit
· Naalakkersuisoqarfik aamma aalisarnermut siunnersuisooqatigiit ataatsimoorlutik aqutsinissamut pilersaarutinik  assigiinngitsunik suliaqarput.  1, januar 2025 atuutilersinneqarnissaat siunertaralugu suleqatigiissitat pingasut aqutsinermut pilersaarutinik suliaqarput. Saarulliit pillugit aqutsinermut pilersaarut maanna tusarniutigineqarpoq killilerneqarsimalluni 30/09. 
· Tunumi suluppaakkat pillugit aqutsinermut pilersaarut aamma tusarniutigineqarpoq, 08/10 killilerneqarsimalluni.  
· Naalakkersuisoqarfiup naatsorsuutigaa, qalerallit pillugit pilersaarutip aappassaannik suliarineqarnera suleqatigiissitamut nassiunneqassasoq, tassani ataatsimiissagatta 04/10. Anguniarneqarpoq pilersaarutip oktober qeqqani tusarniutigineqarnissaa.
· Tamatuma saniatigut nipisat aqunneqarneranut pilersaarut februar 2025-ni atorunnaartussaq pillugu suleqatigiissitassat Naalakkersuisoqarfimmit aggersarneqarput. Arlaat peqataarusuttoq aggersarneqanngitsoorsimappat, tammana pillugu piaarnerpaamik apn@nanoq.gl -mut mailissasoq kissaatiginarpoq. Naalakkersuisoqarfimmit apeqqutinik suliaqarluni ingerlatsisoqarpoq, taakkualu suleqatigiissittamut saqqummiussassanngorlugit sulinermilu atugassanngorlugit pileraaarutip nalilersornqarnissaa pillugu tamanut nassiussorneqassapput kiisalu aalisarneq pillugu paasissutissanik katersinermut atorneqassallutik. 



5) Aalisarneq pillugu inatsimmut tunngassuteqartumik  malitseqartitsineq aamma atuutilersitsineq 
APN:  Ukioq maanna majimi aalisarneq pillugu inatsisip akuerineqarnerata kingorna,  Naalakkersuisoqarfimmit inatsisip atuutilernissaa suliarineqarpoq, tamatumunnga ilanngullugit nalunaarutit nutarterneqarneri, kisiannili aamma suleriutsit nutaat qinnuteqariaatsit nutaat, paasissutissanik nutarsaaneq il.il.  
Atuutilerneranit qaammatit arfinillit sivisunngimmat, suliassanut tunngatillugu pingaarnersiuineq pingaaruteqarsimavoq, tamatumani pingaaruteqassussaat ajornakusoornerilu eqqarsaatigalugit.  
Taamaattumik Naalakkersuisoqarfimmit makku pingaarnersiorneqarsimapput: Suleriuseq, kiisalu immikkoortoq 47-mi IOK-mi piumassutsimik sulineq.  Tamatumunnga ilaatigut pissutaapput, Naalakkersuisoqarfimmit piffissaqqarfigineqartariaqarmata qinnuteqaatit, tusarniaanernillu suliaqarnerit il,il.  kiisalu piumassutsimik suliaammata nalusarparput qinnuteqaatit qassit suliarissanerlugit, taakkuami 0 aamma 1.100 akornaniissinnaapput. Ulloq manna tikillugu qinnuteqaatit 150 sinnerlugit tigusimavagut. 
Uummannap eqqaani Ilulissanilu paasisitsiniaalluni ataatsimiisitsisoqarsimavoq, maannakkullu sulisut Upernaviliarput, kiisalu Uummannap eqqaanut uteqqissallutik. 
Tamatuma saniatigut Naalakkersuisoqarfik Polar Expomi takutitsivilerluni peqataassaaq, tassanilu aggerluni apeqquteqartoqarsinnaavoq aamma IOK-mi piumassutsimik sulineq pillugu paasisaqarnerusoqarsinnaalluni. Polar Expo-p ingerlanneqarnerani ilanngulllugu naatsorsuutigineqarpoq, paasisitsiniaalluni ataatsimiisitsoqassasoq.  
Nalunaarfissaq kingulleq 15. oktober  Sullisivik.gl imaluunniit aalisa@nanoq.gl-mut annertunerusumik paasisaqarnerusoqarsinnaavoq. 

Tamatuma saniatigut Nalunaarutit inatsisip atuutilernerani, atuutilersussat pisariaqartitsineq malillugu nutarterneqarnissaat suliarinissaallu pingaarnertut suliarineqarsimapput.  Akuersissutit pisassallu, teknikikkut piuartitsinissamik iliuutsit, raajarniarnermut nunap sumiiffii malillugit isertarneq, kiisalu IOK-nalunaarut nutaaq.
Naalakkersuisoqarfimmit aalisarnermut isumalioqatigiissitamut, pineqartumut nalunaarutit tamaasa pillugit apeqqutinik nassiussisoqarsimavoq. Naalakkersuisoqarfiup akuersissutit pisassiissutillu allannguuteqalaarsimasut pillugit  tusarniaanerit oktoberip aallartinnerani ingerlatissallugit naatsorsuutigaa.
Tamatuma saniatigut anguniagaavoq Nalunaarut ataaseq teknikikkut nalimmassagassanngorlugu nassiunneqassasoq, taanna teknik, akuersissutit aamma nunap immikkoortuini tikinneqarsinnaasut pillugit nalunaarutinik ataatsimoortitsinerulluni aammalu suussutit pillugit  nalunaarutit ilaat oktober naanerata tungaanut tusarniutigineqarlutik. Sammisat marlussuit naammassineqarnissaanut paasissutissat suli amigaataapput, ilaatigut raajarniarluni angallatit angissusaat pillugit paasissutissat, kiisalu saarullinnut uumatitsiviit nalimmassarneqarneri pillugit paasissutissat.    Inuussutissarsiortut arlaleriarlugit ataatsimeeqatigineqarsimapput, aammalu piffissami qanittumi ataatsimiigiaqqusinissat arlallit naatsorsuutigineqarput, ilaatigut assagiarsunnut IOK pillugu ataatsimiittoqassalluni.  
IOK pillugu Nalunaarutip naleqqussarneqarnissaanut assagiarsunnut IOK amigaatit kingulliit ilagaat, taamaalillugu tusarniutigalugu nassiunneqarniassammat - naatsorsuutigineqarpoq oktober naanerani aamma naammassissasoq.
- IOK-mut atatillugu, maanna Naalakkersuisoqarfimmit uumasoqatigiit imminnut qanoq atanerat pillugu pinngortitaleriffik paasinaaffigineqarpoq.  Kisiannili  raajarniutinut qaleralinniutinullu tuungatillugu naatsorsuutigineqarpoq maannakkut inatsit naapertorlugu aalisanngitsoorneqarsimasut tamatigoortumik taakkua aalisarsinnaassagaat, - kisianni taakku 30/04- 1/7 iluani aalisarneqarsimassanngillat, 31/12-mili ingerlateqqinneqassallutik, kiisalu qalerallit IOK-mut nuunneqasimasut avataaneersuussallutik - taakkualu aatsaat tamatigoortumik aalisarneqarsinnaassapput 2025-2026-mi.

Naalakkersuisoqarfimmit aamma saniatigut pisarineqartartut pillugit nalunaarut nutarterlugu suliarineqarpoq, kiisalu umiarsuit tunitsiviit, usinik nussuisarnerit, aamma nunami tunitsiviit pillugit nalunaarutit nutaat suliarineqarlutik.   Oqaatigineqarpoq sapinngisamik amerlanerpaat 1/1-25 piareerniarneqartut. Kisiannili naatsorsuutigineqassaaq 2025-p naanerani aatsaat ilai piareerneqarnissaat, - tamannali aalisarnermut sunniuteqassanngilaq. 

Nalunaarutit nutarterneqarnerisa saniatigut Naalakkersuisoqarfik suleriutsinik qinnuteqarfissianik Sullissivik.gk-ip allanneqarnernerata - aamma LULI iluarsarneqarneranik suliaqarpoq.  Peqatigisaanillu KANUAANA-p nittartagaani januar 2025-mi saqqummertussannngorlugu paasissutissanik tamatigoortumik suliaqarluni. Tamanna immikkoortut marlunngorlugit ingerlanneqassaaq, immikkoortoq 1-mi avataasioluni aalisanermik paasissutissat takutinneqassallutik, tamatumunnga ilanngullugit, pisassat annertussusaat kiisalu pisassanit aalisarsimasaat.  Ullormut nutarterisarnerit. 
Immikkoortut aappaat tassaavoq, sinerissap qanittuani aalisarneq - ullumikkutut itsillugu naatsorsuutigineqarpoq sapaatip akunnikkaarlugu pisassat pillugit paasissutissat ilineqartarnissaat, taamaattorli piffissap ingerlanerani paasissutissat amerlanerit ilanngunneqartassallutik. 

Naalakkersuisoqarfimmit aalisanermut siunnersuisoqatigiit ataavartumik suliap ingelanera pillugu paasissutissinneqartarput.  Pisariaqarpoq tamarmik suleqataanissaat paasissutissanillu tunniussisarlutik. Naalakkersuisoqarfimmit inuussutissarsiortut arlaleriarlugit ataatsimeeqatigineqarput - naatsorsuutigineqarlunilu amerlanerusumik ataatsimiittoqartarnissaa. 

Tom O.: Saarullinnut uumatitsivinnut tunngatillugu - tamanna pillugu malittarisassat naapertorlugit kommuni suliamik ingerlatsivoq. Nuup kangerluani uumatitsiviutilinnut tamanut Kommunalbestyrelsimiit pisortatigoortumik tusarniaasoqarnissaa naatsorsuutigaarput.  

APN:  Nalunaarutinik suliaqarnermut atatillugu aamma tassannga suliaqarpugut, tamannami Inatsisartunit peqqussutaammat. Immikkoortumi tamatumani ilaatigut uumasunik illersuinissamut inatsit malinneqartussaavoq. 

QAK – Kommunimi malittarisassaqaratta tamanna pissanganartuuvoq, peqatigisaanillu APN tamanna pillugu inatsisiliornermik suliaqarluni. Qanoq ililluta ataqatigiinnissaat isumaginiassavarput? 

APN:  Kommunini ileqqoreqqusat Naalakkersuisunit akuerineqartussaapput.

Tom O.: Kommunimit malittarisassaq inatsiseqarnermut aallaffimmut aamma APN-mut ingerlatinneqassaaq akuerisassanngorlugu. Inatsisit malittussaavagut, aamma tamatumani nunarput tamakkerlugu, taamaattumillu kommunalbestyrelsemi malittarisassat inatsimmut tunngatillugu nalimmassarneqassallutik. 

APN:  Saniatigut pisat, tunisisarneq, tulaassiviit, aamma misileraalluni aalisarneq kiisalu inuussutissarsiutiginagu aalisarneq ilanngullugit suliaraavut (najugaqarivissunut).  Tamatunnga atatillugu paasissutissanik pereerpugut, suliaralugillu. Ilaatigut misileraalluni aalisarnq pillugu ataatsimiinnissat amerlanerit naatsorsuutigaavut. 2024-mi angumerisassat tamaasa angunissaat, anguniagaraarput, kisianni suliaq annertuvoq. Nutaat tamarmik atuutilerpata, Sullissivik aamma allanngortittariaqassaaq. 

KANUAANA-p nittartagaa aamma annertuunik paasissutissanik peqalissaaq, - tassalu suliffeqarfiit angallatillu aalisarsimasaannik paasissutissanik peqalissalluni. Avataasiorneq aallartissutigeriartigu. Kingusinnerusukkullu sinerissap qanittuani aalisarneq.  Piffissami matumani qanoq isikkoqarnissaa suliaraarput, taamaattumik nutaaliornerussaaq, inunnut aalisarnermik suliaqartunuinnaanngitsoq.

Tamannalu maannakkut ingerlapparput.  IAP-mit oqaatigineqasaaq tamarmik tunniussaqarmata paasissutissanillu tunniussillutik. oqaatigineqartutut ataatsimeereerpugut, aammalu ataatsimeeqqittassalluta. Sullissivik nutarterniariarutsigu paasissutissiiumaarpugut. 

QAK: Angallatinut tunngatillugu - inuussutissarsiortut ersarissumik oqaatigaat suna kissaatiginerlugu, kisianni 40 meter pillugu arlaat oqaaseqarsimasoq tusarparput. Tamanna uagutsinnut atorsinnaanngilaq. Pingaaruteqarpoq, Nalunaarutit piffissamut sivisunerusumut atuussinnaanissaat, killilersuinermik eqqaavimmut igitassanik suliaqartoqarani. 

APN:  Kinguneqarluartunik ataatsimiinnernik arlalinnik ingerlasoqareerpoq, maannakkullu suliat suli naammassineqanngitsut ingerlappagut. 

QAK: Inuussutissarsiortut aamma oqaatigaat akueralugu, angallatit angissusaat immikkoortortaqarfimmi sorlermi ingerlassanersut pillugit qanoq isumaqarnerput isumaqatigalugu. 


QAK (Henrik): Oqaatigerusuppara maannakkut aalisarnermi qanoq ingerlasoqarneranik killiffik, kiisalu raajat qaleruallillu allat, assersuutigalugu saattussat, kukkusumik ingerlassimasagut pillugit  ilisimatuussutsikkut misissuinerit.  Pinngortitaleriffimmut atatillugu kiisalu saattussanik raajanillu inuussutissarsiuteqarneq pillugit, allatut ingerlattariaqarpagut. 

[bookmark: _Hlk178941807]SQAPK: Januarimi inatsit atuutilissaaq.  Inuussutissarsiortut nunatta avannaata kitaani qaleralinnut qassusersorfiusumi pissutsit nalunngilaat. Piffissaq aalisarfik qaangiukkaangat qassuterpassuusarput qaqinneqanngitsut, naak nalunngikkaluaraat sumiittut. Tamanna SQAPK-mit ilisimaneqarpoq, akuerineqarsinnaanngilarlu uninngatiinnarneqarnissaat.  Inatsisiliornermut atatillugu tamanna sumiginnarneqarsinnaanngilaq. Aalisagaqarfinnut atatillugu tamanna mianersuuttariaqarpoq, aalisartullu akisussaassuseqartariaqarlutik. Taamaattumik isumaqarpugut APN nalunaaruteqartariaqartoq qassutit ningittakkallu qaqinneqartarnissaanik, taamaanngippat akiligassiisoqassaaq.  Tamanna pillugu malittarisassaqartariaqarpoq Annerusumik akisussaassuseqartoqartariaqarpoq

QAK (Henrik): Naluara tamanna pineqartumut attuumassuteqarnersoq, isumaqarpungali aalisaatit annaaneqarsimasut aamma ajornartorsiutaasut.  Puttaquteqarpoq atilinnik, inuillu attaveqartarfii aqqutigalugit inuttaasut saqqummiunneqartarsinnaapput.  Inuit taamatut takussutissiarinissaat akuerineqarsinnaanngilaq.  Inuit ataasiakkaatut taamatut tikkuartornagit tamanna annertunerusumik eqqartortariaqarparput.  Tamattta akisussaassuseqassagutta, inuit taamatut takusassiarinagit akisussaaffik tigullugu aalisaatit qimaannakkat qaqinneqarnissaat suliarisinnaasariaqarparput.  

SQAPK: Henrik isumaqatigaat ikioqatigiissinnaasariaqarpugut. Aalisaatit annaaneqarsimasut qimaannakkallu pillugit nalunaaruteqartariaqarpoq.  Sorpassuuppummi nunamut imaanullu igiinnarneqartartut. 

APN: Soorlu nalunngikkissi Nunalerinermut, Immunut Pilersornermut, Avaangiisinullu Naalakkersuisoqafimmit suliniuteqartoqarsimavoq aalisaatit annaasat pillugit.   Nuna tamakkerlugu nalunaarsorneqarniassammata tamakku nalunaarsorneqartarnerat kommuneniit KANUAANA-mut nuunneqarsimavoq. Teknikikkut piujuartitsinissaq pillugu naluunaarummi maanna atuuttumi allassimavoq, aalisarnermut atortut annaasimagaanni qaqinneqartussaasut, imaluunniit nalunaarutigalugit.  Nipisanniarnermi piffisap aalisarfiusup naanerani allat, allat nipisanniutaat qaqissinnaavaat, immaqa aamma tamanna aalisarnerni allani eqqunneqarsinnaavoq.  

KNAPK: Aalisarnermut atortut qaqinneqartassapput - isumaqarpugut taamaattariaqartoq. Akissaaffik pillugu peqatigiiffik oqaluttuunneqassaaq  Aalisaatit annaaneqarsimasut sumi nassaarisimanerlugit nalunaarsorparput, kisianni iliuuseqartoqanngilaq.  Suliaq ataaseq Upernavimmi nalunaarutigaarput, kisianni nukissanik amigaateqarput, Inatsisillu sukattariaqarput.  Nalunaarummi tamanna ersarissarneqassaaq sukaterineqarlunilu.

Oceans North: Oceans North Uummannamiissimavoq misigisimallugulu aalisarnermut atortut annaaneqarsimasut ajornartorsiutaajartornerat. Amerlasuut aalisaatit annaasat nalunaaqutsertanngilaat, aamma  tamanna ukkatarineqartariaqarpoq. Ilisimatuut aamma qaqitsinissamut periutsinik pitsaanerusumik misissuisinnaapput. 

Tom O.: Uagut kommunimi tamatuma ajornartorsiutaajartuinnarnera isigaarput, iliuuseqartoqartariaqarporlu. 

APN: erseqqissaatigissavara qassutit atermik nalunaaqutserneqartussaammata kiisalu inatsit atuuttoq naapertorlugu qaqinneqartussaallutik. Taamaalilluni ussassaarusiorneq suliniuteqarfiusussaavoq.

APF: FRO-mi periuseqartoqarpoq, sakkut sumiitsinneranik nalunaarsuisarfimmik, tamatumalu ajornannginnerulersippaa aqqutigineqaannannginnissaat, nanineqaqqinnissaat kiisalu ajornanngitsumik aqunneqarnissaat. 

QAK (Henrik): Tusaqqammerparput Oceans North avannaaniissimasoq paasillugulu qassutaarsiutit/ningittagaarsiutit ajornartorsiutaasut. Oceans North-p qeqertarsuup tunua pisuutippaa.   Tamatumunnga tunngatillugu Qeqertarsuup Tunuani sukaterisoqanngimmat akisussaassuseqannginneruvoq. Aalisartut nassuerutigaat Aqutsineq pissusissamisut ingerlanngitsoq. Aalisartut kikkut pitsaanerunersut kikkullu ajornerunersut eqqartussallugit aqqut kukkuneruvoq, aammalu tamanna akisussaateqatigiilluni ingerlanneqartariaqarpoq.  Oceans North piujuartitsineq tunngavigalugu sulinngilaq, illersuiniaannarluni illersuivoq. 

Vittus: Aalisarnermut inatsisip nutaap kinguneranik Kommunimut APN-mullu saaffiginnissuteqarpugut. Malittarisassat malinneqartariaqarput. inatsisitoqqamiit inatsimmut nutaamut ikaarsaanermi equmaffigineqartariaqarput paasisitsiniaanerit. Aalisartorpassuupput MIT-ID-qanngitsut imaluunniit qarasaasiaqanngitsut, tamatuma ikkunnissaa aamma eqqarsaatigineqassaaq.  

APN: CVR-nummer pillugu saaffiginnissummik tigusaqarpugut, uagulli sullitassarinnginnatsigit pisortaqarfimmut eqqortumut ingerlateqqinneqarpoq.

Tom O.: Kommunimut tunngatillugu - aalisartut saaaffiginnitsillugit ikiuunnissamut sullissinissamullu piareeqqajuaannarpugut. 


KNAPK: Sinerissap qanittuani raajat pillugit nalunaarusiaq - tamanna pillugu kissaatigisagut AP-mut allaatigissavagut.

QAK (Henrik): KNAPK -mut tunngatillugu kikkunuku ilaasortasi? Raajarniutit sorliit sinniisuuffigaasigit?


6) Siunnersuisoqatigiit Naalakkersuisunut saaffiginnissutigisinnaasaannik killiffiat.
Soqanngilaq

7) Naalakkersuisunut oqariartuutit
Soqanngilaq


8) Inuiaqatigiinnut oqariartuutit
Soqanngilaq

9) Aalisarneq pillugu Siunnersuisooqatigiit tulliani ataatsimiinnissaat
5 december nal. 10

10) § 6, Imm. 4 naapertorlugu siunnersuut
Soqanngilaq

11) Taasariaqartut allat.

